
					এই পাতাটির মুদ্রণ সংশোধন করা প্রয়োজন। 
SRob7Y আর্য্যবর্ত্ত । ৩য় বর্ষ-৪র্থ সংখ্যা ।
কোথিড্রালের পার্শ্বে Doges Palace বা ভেনিসের পুরাকালের অধিপতিদিগের আবাস। অতি প্রকাণ্ড প্রাসাদ । দ্বিতলভাগ অতি জমকালো। যে সব ঘরে সেকালে রাজসভা বাসিত, তাহদের ছাতে ও দেওয়ালে অতি সুন্দর সুন্দর চিত্র অঙ্কিত। যে কক্ষে সাধারণ বিচার গৃহ ছিল, পোশিয়া যথায় বক্তৃতা করিয়াছিলেন। সেই কক্ষে দেওয়ালে দুইটি প্রকাণ্ড ঘড়ি আছে, প্রত্যেকটিতে একটি কঁাটা, একটিতে ঘণ্টা দেখায়, অন্যটিতে মিনিট ।
আর একটি বড় কক্ষে পৃথিবীর বৃহত্তম তৈলচিত্র দেখা যায়। ৭২ ফুট লম্বা ও ২৫ ফুট চওড়া চিত্রে লিখিত বিষয় “স্বৰ্গ ।” টিনটোপ্লেটো লিখিত এই চিত্রে ৭০০ মুক্তি বিদ্যমান। এই কক্ষে দুইটি গোলক আছে। চতুৰ্দশ শতাবন্দীতে য়ুরোপীয়গণের নিকট পৃথিবীর কতটুকু অংশ জ্ঞাত ছিল এই গোলক দুইটিতে তাহা বুঝা যায়। ৩দ্ভিন্ন এই কক্ষে সমস্ত Dcges বা ডিউক দিগের প্রতিকৃতি অঙ্কিত আছে, কেবল একটি স্থান শূন্য, সেই ডিউকের প্রাণদণ্ড হয়।
প্রাসাদের গুপ্ত মন্ত্রণাগৃহও বেশ সুসজ্জিত, কেবল Council of Threeার যে ঘরটিতে অধিবেশন হইত তথায় চিত্রাদি নাই। Council of Ten এবং Council of Three অতি নৃশংস বিচারাধিকরণ ছিল, তাহদের হস্তে কখনও অভিযুক্ত ব্যক্তি মুক্তি পাইত না । প্রাসাদের নিমতলে একটি কুলুঙ্গির ন্যায় স্থান আছে। তাহাকে ব্যাভ্রমুখ ( Tiger’s mouth ) আখ্যা দিয়াছিল। কোনও ব্যক্তির নামে তথায় অপবাদপত্র দিয়া আসিলে সে তৎক্ষণাৎ করাগারে নিহিত হইত। কারাগার হইতে বিচারালয়ের পথ একটি সরু খালের উপর দ্বিতল সেতু। এক তলে রাজকীয় অপরাধীর পথ, দ্বিতীয়ে সাধারণঅপরাধীর । এই সেতুর নাম Bridge cif Signs কারণ এই সেতুপথে গিয়া কেহ কখনও মুক্তি পায় নাই । সেতু এখনও বিদ্যমান এবং প্রাসাদ হইতে কারাগারের সেই পথই সহজ, কিন্তু অপরাধীরা সে পথে নীত হয় না।
Frari নামক একটি গির্জা দেখিতে গিয়াছিলাম। তথায় ক্যানোভা, টিসিমুয়ান প্রভৃতি প্রসিদ্ধ ইতালীয়দিগের গোর বা স্মৃতিস্তম্ভ আছে। প্রসিদ্ধ শিল্পী কর্তৃক অঙ্কিত চিত্র ত আছেই। আর একটি গির্জা দেখিয়াছিলাম Santa Maria della Salute সান্টামেরিয়া ডেলা সালুটে । ইহা প্লেগমুক্ত ভিনিসিয়দিগের ধন্যবাদচিহ্ন । এই গির্জায়ও সুন্দর সুন্দর চিত্র ও Mosaics আছে। য়ুরোপে ‘এই একটি মাত্র গোলাকৃতি গির্জা দেখিয়াছিলাম। আর সবই
কুশাকারে নির্ম্মিত।

		 এই পাতা শেষ সম্পাদিত হয়েছে ১৬:০৫টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

